
Sampandraharaha Amerikanina misahana ny Asa — 09 Febroary 2021

Manome Famatsiam-bola mitentina 4,5 tapitrisa dolara ny Sampan-
draharaha Amerikanina Misahana ny Asa Hampihenana ny Fampiasana
Zaza eny anivon’ny Fiarahamonina Mpamokatra Mika any Madagasikara

WASHINGTON, DC - Hampihenana ny fampiasana zaza any Madagasikara, isan’ny mpamatsy mika betsaka
indrindra ary ahitana zaza 10 000 any ho any miasa any amin’ny toerana fitrandrahana izany, dia nanambara ny
Sampandraharaha Amerikanina misahana ny Asa androany fa hamatsy vola mitentina 4,5 tapitrisa dolara
fiaraha-miasa iray sahanin’ny Fandaharanasan’ny Firenena Mikambana momba ny Fampandrosoana (PNUD).

lo famatsiam-bola io dia hanampiana ny fanatanterahana tetikasa iray hanamafisana ny fahafahana miatrika ny
fihasarotan’ny fiainana ho an’ireo tokantrano marefo eny anivon’ny fiaraha-monina mpitrandraka mika,
manamafy ny fahaizan’ireo tompon’andraiki-panjakana hamaha ny olan’ny fampiasana zaza eo amin’ny
famokarana mika ary ny fanamafisana ny andraikitry ny mpisehatra tsy miankina hiady amin’io tranga io. Zaza
miisa 3 380 no kendren’ny tetikasa hahazo fanohanana amin’ny lafiny fanabeazana ary tokantrano miisa 1 575
no heverina hahazo fanatsarana ny asa fivelomany.

Ny Birao misahana ny Raharaha Iraisam-pirenena mikasika ny Asa eo anivon’ny Sampandraharaha no hamoaka
io famatsiam-bola io. Ny antom-pisian‘io birao io moa dia ny fampanjakana tontolom-pifaninanana ara-drariny
ho an’ny mpiasa sy ny orinasa any Etazonia sy manerantany. Ny fampiharana fifanaraham-barotra,
fanamafisana ny fepetra mifehy ny asa ary ny fiadiana amin’ny fampiasana zaza, ny asa an-terivozona ary ny
famarinana olona eo amin’ny sehatra iraisampirenena no antoka hanatanterahana izany tanjona izany.

Fampahafantrana misimisy kokoa momba ny asan’ny Sampandraharaha.

Ny antom-pisian'ny Sampandraharaha misahana ny Asa dia ny fanomezana vahana, ny fampiroboroboana ary
ny fampivoarana ny fiainan’ireo mpiasa mamelona tokantrano, mpitady asa ary mpisotro ronono any Etazonia ;
ny fanatsarana ny tontolon’ny asa; mampisongadina tolotr’asa mahasoa; ary miantoka ire0 zo Sy tombon-tsoa
mifandraika amin’ny asa.

